
Ffigur 1: Newidiadau dros amser yn strwythur cyflogaeth gwlad.

TASG: Disgrifiwch y tueddiadau ar gyfer cyflogaeth gynradd a chyflogaeth drydyddol a ddangosir
yn Ffigur 1. [5]

Ffigur 2: Cyfraddau siopau gwag ar gyfer (i) rhanbarthau’r DU a (ii) y
deg canolfan fanwerthu &'r nifer fwyaf o siopau gwag, 2011.

TASG: Defnyddiwch Ffigur 2 i ddadansoddi dosbarthiad lleoedd sydd &’r ganran uchaf o siopau

gwag. [5]

Ffigur 3: Graff gwasgariad sy’'n dangos y llif trostir a gynhyrchir gan
ddigwyddiadau dyodiad mewn dau fasn afon, A a B.

TASG: Dadansoddwch y gydberthynas rhwng dyodiad a dwr ffo ar gyfer y ddau fasn afon a ddangosir
yn Ffigur 1. [5]

Ffigur 1: Dyodiad ym mis Rhagfyr yng Nghymru a Lloegr, 1928-2014.

TASG: Defnyddiwch Ffigur 1 i ddadansoddi newidiadau hirdymor yn y dyodiad ym mis Rhagfyr yng

Nghymru a Lloegr. [5]

Daearyddiaeth | Datblygu sgiliau AA3 mewn Lefel A Daearyddiaeth 4



Datblygu sgiliau AA3 mewn Lefel A Daearyddiaeth b\ﬁ
coacC

Adnoddau ar gyfer pdf argraffadwy: Adnodd 5 wjec

Ffigur 1: Effaith disgwyledig newid hinsawdd ar gynnyrch amaethyddol.

TASG: Aseswch gryfderau a gwendidau'r dull o gyflwyno data yn Ffigur 1. [5]

Rhagwelir y bydd twf amaethyddol cryf yn
hemisffer y gogledd a'r twf gwannaf yn hemisffer
y de.

Er mai ymateb (dadansoddol) AA3 yw hwn, mae'n
canolbwyntio ar ddisgrifio'r data yn hytrach nag
asesu'r dull cyflwyno.

Y rheswm pennaf o bosibl dros dwf gwannaf yw
hinsawdd sychach.

Ymateb achosol math AA2 yw hwn sy'n ceisio
esbonio'r patrwm yn hytrach nag asesu ansawdd y
map.

Mae arlliwiau o wyrdd golau a gwyrdd tywyll yn
ffordd effeithiol o gyfleu newidiadau cadarnhaol.

Ymateb AA3 yw hwn sy'n canolbwyntio'n gywir
ar gryfderau a gwendidau'r map. Mae defnyddio
graddiadau o'r un Iliw yn arfer gorau.

Nid yw arlliwiau cymysg o oren tywyll, oren golau
a choch yn cyfleu newidiadau negyddol mewn
ffordd hawdd ei deall.

Ymateb AA3 yw hwn sy'n canolbwyntio'n gywir ar
gryfderau a gwendidau'r map. Allwch chi awgrymu
ffordd arall o liwio'r map hwn, a fyddai'n cyfleu newid
yn fwy effeithiol?

Mae'r naw categori a ddefnyddir ar y map yn
golygu bod patrymau yn anos eu dehongli -
byddai chwech neu saith categori wedi gweithio'n
well.

Ymateb AA3 yw hwn sy'n canolbwyntio'n gywir
ar gryfderau a gwendidau'r map. Mae'r deg o
ddosbarthiadau data a ddefnyddiwyd yn golygu
bod y patrwm yn anoddach nag y dylai fod i'w
ddadansoddi. Efallai y byddai 6 neu 7 dosbarth yn
ddigonol os mai amcan (neu 'stori') y map yw datgelu
amrywiadau byd-eang cyffredinol o ran y rhai fydd
ar eu hennill a'r rhai fydd ar eu colled o ran y cylch
carbon yn y dyfodol.

Dim ond ar lefel genedlaethol y dangosir
newidiadau ar y map - byddai'n well rhannu
gwledydd mawr fel Rwsia er mwyn dangos
amrywiadau rhanbarthol.

Ymateb AA3 yw hwn sy'n canolbwyntio'n gywir ar
gryfderau a gwendidau'r map. Mae bob amser yn
werth meddwl! yn feirniadol am raddfa neu lefel
manylder map.

Y rheswm pennaf o bosibl dros dwf cryfach yn
hemisffer y gogledd yw tymereddau cynhesach.

Ymateb achosol math AA2 yw hwn sy'n ceisio
esbonio'r patrwm yn hytrach nag asesu ansawdd y
map.

Mae dau anomaledd yng Nghanol Affrica lle
gwelir twf cadarnhaol mewn rhanbarth lle mae'r
cynhyrchiant mewn gwledydd eraill yn dirywio.

Er mai ymateb (dadansoddol) AA3 yw hwn, mae'n
canolbwyntio ar ddisgrifio'r data yn hytrach nag
asesu'r dull cyflwyno.

Efallai fod y cynnydd mewn cynhyrchiant
mewn rhai gwledydd yn cael ei weld oherwydd
tymereddau cynhesach mewn rhanbarthau
mynyddig oer.

Ymateb achosol math AA2 yw hwn sy'n ceisio
esbonio'r patrwm yn hytrach nag asesu ansawdd y
map.

Daearyddiaeth | Datblygu sgiliau AA3 mewn Lefel A Daearyddiaeth




Adnoddau ar gyfer pdf argraffadwy: Adnodd 5 ﬁjtj)gg

I ' Datblygu sgiliau AA3 mewn Lefel A Daearyddiaeth na

Mynd ymhellach

Dewch o hyd i fapiau coropleth eraill yng ngwerslyfrau'r cwrs neu chwiliwch am luniau ar-lein.
Edrychwch am dystiolaeth o arfer da ac arfer gwael o ran y ffordd y maent wedi cael eu creu.

Yn ogystal a nifer y dosbarthiadau a ddefnyddiwyd, meddyliwch hefyd am y ffordd y caiff lliw ei
ddefnyddio mewn mapiau gwahanol. Mae rhai mapiau coropleth amhroffesiynol yn defnyddio
gormod o liwiau gwahanol iawn sy'n ei gwneud hi'n anoddach nodi'r patrymau gwrthgyferbyniol yn
syth (a ddangosir orau drwy ddefnyddio graddiadau o liwiau tywyllach i liwiau goleuach).

